
Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության նյութական խրախուսման և համակարգի զարգացման ֆոնդի արտաբյուջետային հաշվի միջոցների 
2015 թ. նախահաշվի ծախսային մասի վերաբերյալ
ՀՀ գյուղատնտեսության նախարարության սննդամթերքի անվտանգության պետական ծառայության (այսուհետ՝ Ծառայություն) նյութական խրախուսման և համակարգի զարգացման ֆոնդի գումարների օգտագործման 2015 թ. տարեկան նախահաշվի.
- Աշխատանքի վարձատրություն հոդվածով նախատեսված է 170,225.7 հազ. դրամի ծախս, որն օգտագործվելու է Ծառայության աշխատողների նյութական խրախուսման համար (Հայաստանի Հանրապետության կառավարության 2012 թվականի հուլիսի 26-ի N 938-Ն «Սննդամթերքի անվտանգության ոլորտի լիազոր մարմնի նյութական խրախուսման և համակարգի զարգացման ֆոնդի արտաբյուջետային հաշիվ բացելու թույլտվություն տալու և դրա միջոցների օգտագործման կարգը սահմանելու մասին» որոշման հավելվածի 4-րդ կետի համաձայն ֆոնդում գոյացած միջոցների 70%-ն օգտագործվում է ծառայության աշխատողների նյութական խրախուսման ֆինանսավորման համար):
- Կապի ծառայություններ հոդվածով նախատեսված 350.0 հազ. դրամը օգտագործվելու է փոստային ծառայությունների համար:
- Արտասահմանյան գործուղումներ հոդվածով նախատեսված 8,000.0 հազ. դրամը օգտագործվելու է Ծառայության պետի և մի շարք աշխատակիցների՝ դեպի արտասահմանյան երկրներ գործուղումների համար, որից 6,000.0 հազ. դրամը նախատեսված է հյուրանոցում բնակվելու ծառայությունների, 2,000.0 հազ. դրամը՝ կանոնավոր օդային փոխադրման ծառայությունների /ավիատոմս/ համար:   

- Տեղեկատվական ծառայություններ հոդվածով նախատեսված 8,188.5 հազ. դրամից 4,038.5 հազ. դրամը օգտագործվելու է պատվերով տպագրվող նյութերի (ներմուծման, արտահանման, հանրապետության տարածքում փոխադրման համար անվտանգության սերտիֆիկատների տպագրություն), 150.0 հազ. դրամը՝ շնորհավորական բացիկների, 4,000.0 հազ. դրամը՝ հեռուստահաղորդումների հեռարձակման ծառայությունների ձեռքբերման համար: 
- Ներկայացուցչական ծախսեր հոդվածով նախատեսված 5,000.0 հազ. դրամը օգտագործվելու է ներկայացուցչական ծառայությունների համար:
- Ընդհանուր բնույթի այլ ծառայություններ հոդվածով նախատեսված 350.0 հազ. դրամը անհրաժեշտ է արխիվային ծառայությունների համար:
- Մասնագիտական ծառայություններ հոդվածով նախատեսված 10,000.0 հազ. դրամը օգտագործվելու է լաբորատոր հետազոտությունների համար:
- Շենքերի և կառույցների ընթացիկ նորոգում և պահպանում հոդվածով նախատեսված 1,330.0 հազ. դրամը օգտագործվելու է Ծառայության շենքի ընթացիկ նորոգման և այլ էլեկտրական մոնտաժային աշխատանքների համար:
- Մեքենաների և սարքավորումների ընթացիկ նորոգում և պահպանում հոդվածով նախատեսված է 4,860.0 հազ. դրամ, որից 3,000.0 հազ. դրամը՝ ավտոմեքենաների վերանորոգման ծառայությունների, 400.0 հազ. դրամը՝ ավտոմեքենաների լվացման և նմանատիպ ծառայությունների, 980.0 հազ. դրամը՝ շենքերում տեղակայված էլեկտրական սարքերի վերանորոգման և պահպանման ծառայությունների և 480.0 հազ. դրամը՝  համակարգչային սարքերի պահպանման և վերանորոգման ծառայություններ համար:  
- Գրասենյակային նյութեր և հագուստ ծախսային ծրագրով նախատեսված 5,000.0 հազ. դրամը անհրաժեշտ է Ծառայության տեսուչ-մասնագետների հատուկ հանդերձանքի և պարագաների ձեռքբերման համար՝ համաձայն «Սննդամթերքի անվտանգության պետական վերահսկողության մասին» ՀՀ օրենքի 21-րդ հոդվածի 2-րդ կետի 12-րդ ենթակետի և 6-րդ հոդվածի 3-րդ կետի 3-րդ ենթակետի պահանջների:
- Տրանսպորտային նյութեր ծախսային ծրագրով 3,508.0 հազ. դրամից 3,220.0 հազ. դրամը նախատեսված է  բենզինի (պայմանավորված` մարզային կառույցների և սահմանային հսկիչ կետերի հետ Ծառայության գործունեության կապված լինելով), 288.0 հազ. դրամը՝ ավտոմեքենաների անիվների ձեռքբերման համար:
- Առողջապահական և լաբորատոր նյութեր հոդվածով 250.0 հազ. դրամը նախատեսված է ջերմաչափերի ձեռքբերման համար:
- Կենցաղային և հանրային սննդի նյութեր հոդվածով նախատեսված 1,460.4 հազ. դրամի ծախսից 960.4 հազ. դրամը ներառված է գնումների անվանացանկում, իսկ 500.0 հազ. դրամը օգտագործվելու է Ծառայության տեսուչների կողմից իրականացված հսկիչ-գնումների փոխհատուցման համար:
- Հատուկ նպատակային այլ նյութեր հոդվածով 402.0 հազ. դրամը նախատեսված է խողովակների և պարագաների ձեռքբերման համար: 
- Տրանսպորտային սարքավորումներ հոդվածով նախատեսված 15,000.0 հազ. դրամը անհրաժեշտ է ավտոմեքենայի ձեռքբերման համար: Ծառայությունը ունի մարզային  կենտրոններ և սահմանային հսկիչ կետեր, որոնց զգալի մասը գտնվում է բարձր լեռնային վայրերում, որտեղ տանող ճանապարհները դժվարանցանելի են, և աշխատանքային պրոցեսում պարբերաբար այցելությունների  անհրաժեշտություն է առաջանում, ինչպես նաև, ԵՏՄ անդամակցության շրջանակներում պատվիրակությունների հաճախակի ընդունելության և մարզային այցելությունների կազմակերպման համար անհրաժեշտ է ամենագնաց ավտոմեքենա:
- Վարչական սարքավորումներ հոդվածով նախատեսված 8,280.0 հազ. դրամի ծախսը ներառված է գնումների անվանացանկում: 
- Այլ մեքենաներ և սարքավորումներ հոդվածով 975.0 հազ. դրամը նախատեսված է գործիքների հավաքածուների ձեռքբերման համար:

